
Nodiadau i’r hyfforddwr – Modiwl: 2c – Oedolion – Gwneud hysbysiad
· PowerPoint ar gyfer y modiwl
· Ap Gweithdrefnau Diogelu Cymru ar ffôn neu lechen y gellir cyfeirio ato drwy gydol y modiwl
· Taflen: Gwybodaeth y dylid ei chynnwys mewn hysbysiad (atgyfeiriad)
· Taflen: Senario ymarfer

	Adran 2
Y ddyletswydd i adrodd am oedolyn sydd yn wynebu risg o gamdriniaeth ac/neu esgeulustod 

Ceisio cyngor asiantaeth a thrafodaethau cychwynnol gyda’r gwasanaethau cymdeithasol
https://diogelu.cymru/adu/a2/a2.p9.html

Casglu gwybodaeth ar gyfer gwneud hysbysiad
https://diogelu.cymru/adu/a2/a2.p14.html

Awgrymiadau Ymarfer: Y broses adnabod, asesu, cynllunio, ymyrraeth ac adolygu a ddefnyddir i wneud hysbysiad
https://diogelu.cymru/adu/ap/a2p.p7.html

	Hyfforddwr i bwysleisio:

Ni ddylai’r angen i geisio cyngor beri oedi o ran gweithredu unrhyw gamau brys y mae angen eu cymryd i ddiogelu oedolyn.

1. Os oes ansicrwydd bod risg. Dylai unrhyw ymarferydd sy’n betrusgar neu’n ansicr a yw oedolyn yn wynebu risg ofyn am gyngor, fel y nodir isod, yn hytrach nag aros am ragor o dystiolaeth i gadarnhau neu wrthbrofi’r pryderon hyn.
2. Gofynnwch am gyngor bob tro o fewn yr asiantaeth oni bai y byddai gwneud hynny’n peri oedi diangen ac yn rhoi’r oedolyn mewn perygl.

Y person diogelu dynodedig yw’r person a enwebwyd yn y sefydliad:

· sydd ar gael i drafod pryderon diogelu
· y dylid ymgynghori ag ef/hi, pan fo’n bosibl, ynghylch a ddylid codi pryder diogelu â’r awdurdod lleol
· a fydd yn rheoli unrhyw gamau gweithredu y mae angen eu cymryd yn syth i sicrhau bod yr unigolyn sy’n wynebu risg yn ddiogel rhag camdriniaeth.

Dylai’r holl ymarferwyr wybod pwy y dylid cysylltu â nhw yn eu hasiantaeth am gyngor ac ni ddylent oedi cyn trafod eu pryderon waeth pa mor ddibwys y maent yn ymddangos.

Er y dylid gwneud pob ymdrech i geisio cyngor gan y swyddog diogelu dynodedig, mae’n bosibl y bydd angen i’r ymarferydd gysylltu â’r gwasanaethau cymdeithasol yn uniongyrchol, yn arbennig:

· pe bai cysylltu â’r swyddog diogelu dynodedig yn arwain at oedi diangen ac felly’n rhoi rhywun mewn perygl
· os yw’r swyddog diogelu dynodedig wedi cael gwybod a heb roi’r camau gweithredu ar waith ac mae’r ymarferydd yn eu hystyried yn angenrheidiol
· os yw’r pryder yn berthnasol i’r swyddog diogelu dynodedig ac nid oes rheolwr arall priodol y gellid cysylltu ag ef/hi.

	Canlyniadau trafodaethau cychwynnol asiantaethau a gwasanaethau cymdeithasol
https://diogelu.cymru/adu/a2/a2.p9.html

	Cofnodi trafodaethau cychwynnol
https://diogelu.cymru/adu/a2/a2.p9.html


	Dylai unrhyw drafodaethau am lesiant oedolyn sy’n wynebu risg – gan gynnwys y rhai a ddigwyddodd yn yr asiantaeth a’r rhai â'r gwasanaethau cymdeithasol – gael eu cofnodi yn ysgrifenedig. 

	Hyfforddwr:

Efallai y byddwch yn dymuno cyfeirio at y modiwl blaenorol ar y ddyletswydd i hysbysu, sy’n cwmpasu pryderon uniongyrchol 

	Awgrymiadau Ymarfer: Llunio hysbysiad
https://diogelu.cymru/adu/ap/a2p.p6.html

	Casglu gwybodaeth ar gyfer gwneud hysbysiad
https://diogelu.cymru/adu/a2/a2.p14.html
	Mae’n bosibl y bydd yr hyfforddwr yn dymuno dosbarthu copïau o’r ffurflen y ddyletswydd i hysbysu.

	Gwybodaeth y dylid ei chynnwys mewn hysbysiad (atgyfeiriad)
https://diogelu.cymru/adu/a2/a2.p14.html

	! Ni ddylai diffyg manylion fyth atal neu olygu oedi cyn gwneud hysbysiad ynghylch pryder diogelu.

Hyfforddwr i ddosbarthu:

Taflen: Gwybodaeth i’w chynnwys mewn hysbysiad (atgyfeiriad)

	Yr hyfforddwr i nodi:

Hysbysiadau gan y cyhoedd

Os yw’r hysbysiad yn cael ei wneud gan aelod o’r cyhoedd, yna mae’n bosibl na fydd ganddo lawer o wybodaeth. Fodd bynnag, mae’n bwysig casglu cymaint o fanylion â phosibl ynghylch:

· yr hyn sy’n peri pryder a natur y dystiolaeth i gefnogi’r pryderon hyn;
· unrhyw wybodaeth ffeithiol sydd ganddynt o bosibl ynghylch yr oedolyn sy’n wynebu risg – er enghraifft, enw, cyfeiriad.

	D.S. Gan mai adran gwasanaethau cymdeithasol yr awdurdod lleol sy’n ymateb i adroddiadau ynghylch oedolyn mewn perygl, defnyddir y term ‘gwasanaethau cymdeithasol’ yng Ngweithdrefnau Diogelu Cymru yn hytrach nag ‘awdurdod lleol’.

Yng Ngweithdrefnau Diogelu Cymru, ystyrir bod adroddiad i’r gwasanaethau cymdeithasol hefyd yn golygu atgyfeiriad.

	Esbonio’r camau nesaf gyda’r sawl sy’n cymryd yr hysbysiad https://diogelu.cymru/adu/a3pt1/a3pt1.p4.html

	Cyfrifoldeb yr ymarferydd sy’n gwneud yr hysbysiad yw sicrhau bod eu pryderon ynghylch oedolyn sy’n wynebu risg yn cael eu hystyried a’u dilyn.

Os yw ymarferydd yn parhau i bryderu ynghylch oedolyn sy’n wynebu risg, dylai eu hail-gyfeirio a/neu ddod â’r mater i sylw'r uwch reolwr  yn y gwasanaethau cymdeithasol sy’n gyfrifol am ddiogelu yn yr ardal ar unwaith.

	Gweithgaredd dewisol:

Taflen: Senarios ymarfer a thrafodaeth

